
SO‘ZBEKISTONDA 

ZAMONAVIY KABEL VA SIM 
MAHSULOTLARI ISHLAB 

CHIQARUVCHI KORXONALAR 
FAOLIYATIGA NAZAR

Rashidova Odina Olimjon qizi
Toshkent Davlat Iqtisodiyot Universiteti tayanch doktoranti

Annotatsiya: Maqolada O‘zbekiston elektrotexnika sanoati va uning drayver yo‘nalishlaridan biriga aylangan kabel-sim 
mahsulotlarni ishlab chiqaruvchi korxonalar faoliyati to‘g‘risida so‘z yuritilgan. Shuningdek, O‘zbekiston elektrotexnika 
sanoatidagi yetakchi korxonalardan biri hisoblangan “Artikul-Aziya” QKning ishlab chiqarish va eksport hajmi ma’lumotlari 
ochib berilgan.

Kalit so‘zlar: elektrotexnika sanoati, kabel-sim mahsulotlari, “Artikul-Aziya” Qo‘shma Korxonasi, mis xomashyosi.
Abstract: The article talks about the activities of enterprises producing cable-wire products, which have become one of 
the driving directions of the electrical engineering industry of Uzbekistan. Also, the production and export volume data of 
“Artikul-Aziya” JV, which is considered one of the leading enterprises in the electrical engineering industry of Uzbekistan, 
has been disclosed.

Key words: electrotechnical industry, cable - wire products, Joint Enterprise “Artikul-Asia”, copper raw materials.
Аннотация: В статье рассказывается о деятельности предприятий по производству кабельно-проводниковой 
продукции, ставшей одним из движущих направлений электротехнической промышленности Узбекистана. Также 
раскрыты данные об объемах производства и экспорта СП “Артикул-Азия”, которое считается одним из ведущих 
предприятий электротехнической отрасли Узбекистана.

Ключевые слова: электротехническая промышленность, кабельно-проводниковая продукция, СП “Артикул-Азия”, 
медное сырье.

K I R I S H
So‘nggi yillarda mamlakatimizning elektrotexnika sanoati iqtisodiyotning eng jadal rivojlanayotgan tar-

mog‘idir. Sanoat mahsulotlarining aksariyati yuqori talabga ega va yuqori qo‘shimcha qiymatga ega. Elektro-
texnika sanoati va elektron sanoatning rivojlanishi ilmiy-texnikaviy taraqqiyotga, ilmiy ishlanmalarni jadal joriy 
etishga, ilmiy-ishlab chiqarish bazasini rivojlantirishga va yuqori malakali mutaxassislarni jalb qilishga yordam 
beradi. Shuning uchun dunyoning ko‘plab mamlakatlarida ushbu sohani rivojlantirishga ustuvor ahamiyat beri-
ladi. Respublikada elektrotexnika sanoatini rivojlantirish va modernizatsiya qilish, yangi turdagi zamonaviy 
elektrotexnika va elektromaishiy mahsulotlar ishlab chiqarish quvvatlarini yaratish, tarmoqning investitsiyaviy 
va eksport salohiyatini oshirish, shuningdek, mahalliy ishlab chiqaruvchilarni har tomonlama qo‘llab-quvvatlash 
bo‘yicha tizimli chora-tadbirlar amalga oshirilmoqda. O‘zbekistonda elektrotexnika sanoati ham jadal rivojlan-
moqda. Sanoat korxonalari tomonidan ilgari boshqa mamlakatlardan import qilingan 60 dan ortiq yangi turdagi 
elektrotexnika va maishiy mahsulotlar ishlab chiqarish o‘zlashtirildi.

M A V Z U G A  O I D  A D A B I Y O T L A R  T A H L I L I
Mazkur tadqiqotlar milliy sanoatning raqobatbardoshligini oshirishga, jumladan, eksportga yo‘naltirilgan 

klasterlarni shakllantirishga yo‘naltirilgan davlatning samarali iqtisodiy siyosatini nazariy va uslubiy jihatdan 
asoslash uchun asos bo‘ldi.

A.B.Petrochenko o‘z tadqiqotlarida yelektrotexnika sanoat korxonalarining energiya-axborot modeli ikki 
bosqichini: birinchi bosqich alohida yelementlarning modellarini yaratish, ikkinchi bosqich ularning o‘zaro ta’siri 
modelini taklif yetgan.

V.V. Xrenov o‘z ilmiy izlanishlarida yelektronika sanoati korxonalarida rangli metallurgiya yeksport faoliyati 
o‘rganilgan.

M. I. Semuxin tadqiqotlari yelektrotexnika sanoati korxonalarining tashqi bozoriga kirishning o‘ziga xos 
xususiyatlariga bag‘ishlangan. Uning fikricha, tashqi iqtisodiy faoliyat samaradorligining asosi import qiluv-
 chi mamlakatning o‘ziga xos xususiyatlarini hisobga olgan holda kompleks strategiyani ishlab chiqishdir.  
Shuningdek, elektr jihozlarini ishlab chiqarish jarayonining xususiyatlarini hisobga olish kerak. Shu munosabat 
bilan yelektrotexnika korxonalari faoliyatiga ta’sir yetuvchi omillar ko‘rib chiqilib, mahsulotlarni tashqi bozor 
talablariga moslashtirish yo‘llari belgilandi.

S.J. Tursunxo‘jayev o‘zining tadqiqotlarida O‘zbekistonda elektrotexnika sanoati korxonalarining iqtisodiy 
xavfsizligini ta’minlashda marketing vositalaridan foydalanishni takomillashtirish masalalarini o‘rgangan.

M E T O D O L O G I YA
Mamlakatimizda elektrotexnika mahsulotlarini ishlab chiqaruvchi va eksport qiluvchi korxonlar soni ham 

yildan-yilga ortib borayotganligi, bu sohani yanada rivojlanib borayotganligidan dalolat beradi. Hozirgi kunda 
O‘zbekistonda elektrotexnika mahsulotlarini ishlab chiqaradigan bir qator yirik, o‘rta va kichik turdagi korxonlar 
faoliyat ko‘rsatib kelmoqda.

Ushbu jadvalda, elektrotexnika mahsulotlari ishlab chiqaruvchi korxonalardan 10 tasining nomlari ko‘rsa-
tilgan. Bugungi kunda yuqorida nomlari ko‘rsatib o‘tilgan brendlar O‘zbekiston va jahon bozorida o‘zlarining 
elektrokuchlanishli qurilmalar, kabel-o‘tkazgich va maishiy texnika mahsulotlari bilan joy egallashgan. Aksariyat 
aholi qatlami ushbu brend mahsulotlaridan yuqori darajada foydalanib kelmoqda.

Bunga sabab, olib borilgan tadqiqotlarimizga ko‘ra, har bir brend ostidagi mahsulotlarning sifati yaxshiligi, 
mahsulot turlarini ko‘pligi hamda sotib olish narxlarining qulayligi bo‘lib, deyarli barcha aholi qatlami xarid qilish 
imkoniyatiga ega.

2.2-jadval: O‘zbekistonda faoliyat yuritayotgan elektrotexnika korxonalarining taniqli brendlari1

№ Kabel-sim mahsulotlari ishlab 
chiqaruvchilar

Maishiy texnika ishlab 
chiqaruvchilar

Elektrkuchlanishli qurilmalar ishlab 
chiqaruvchilar

1 “Uzkabel” QK AJ “ARTEL ELECTRONICS 
MANUFACTURING” MChJ “O‘zelektroapparat -Electroshield” AJ

2 “Andijonkabel” QK AJ Shivaki “Toshelectroapparat” MCHJ XK

3 “Yuqorichirchiq Energy Systems” 
MChJ Royal “Chirchiq Transformator zavodi” AJ

4 “Metal Processing Technology” 
MChJ Vitech “Laboratoriya Energosberegayushix 

Texnologiy” MCHJ

5 “Artikul Aziya kabel” MChJ QK Viessmann “Elxolding ilmiy ishlab-chiqarish 
birlashmasi” MChJ

6 “Techno Cable Group” QK MChJ “Sam-ferre” XK “Qo‘qon Tex Invest” MChJ

7 “Procab” QK MChJ Avtech “Elstan” XK

8 “Grand Tehnolog” QK MChJ “Zenit Elektronics Toshkent 
radiotexnika zavodi” QK MChJ “Energo Systema NVA” MChJ

9 “National Holdings” MChJ “Uzeltexprom-Motorola -Telekom-
Radio” MChJ QK “Modern Lift Systems” MChJ

10 “Lider Cabel Group” MChJ “Ideal Elektro Lyuks” QK MChJ “Metal-Polymer Technologies” MChJ QQ

Bundan ko‘rinadiki, jadvalda nomi ko‘rsatib o‘tilgan elektrotexnika mahsulotlari ishlab chiqaruvchi korxo-
nalar bugungi kunda mamlakatimizning ichki bozorlarini to‘liq egallangan bo‘lib, har bir brend o‘zining iste’mol-
chisiga ega.

Bugungi kunda har biri o‘zining korxona va zavodlariga, ishchi kuchi va brendiga, zamonaviy innovatsion 
texnologiyalari va savdo rastalariga hamda ustav mablag‘lariga ega bo‘lib, yuqori darajada iqtisodiy samara-
dorlikka erishib kelmoqda.

1 Internet ma’lumotlari asosidan muallif tomonidan ishlab chiqilgan.

So‘nggi yillarda yurtimiz elektrotexnika sanoati drayver yo‘nalishlaridan biriga aylangan kabel-sim mahsu-
lotlarni ishlab chiqarish hajmi sezilarli darajada oshdi. Ayniqsa misdan qo‘shilgan qiymatli mahsulotlar ishlab 
chiqarish hisobiga eksport hajmini oshirishda davlatimiz tomonidan tadbirkorlarga bir qancha imtiyozlar va 
imkoniyatlar berilmoqda.

Ushbu yo‘nalishda faoliyat olib borayotgan ishbilarmonlar safi kengayib borayotganligi ham sohaga qara-
tilayotgan ulkan e’tibor samarasi deb aytishimiz mumkin. Shunga qaramay shiddat bilan o‘zgarib borayotgan 
mahalliy va jahon bozorida soha tadbirkorlari oldida turgan muammo va masalalarga tezlikda, hamkorlikda 
yechim topish “O‘zeltexsanoat” uyushmasi oldida turgan asosiy vazifalardan biridir.

Energiya xavfsizligining eng muhim elementi va elektr jihozlarining keng liniyalari kabel sim mahsulotla-
ridir. Uyushma tarkibiga kiruvchi 15 ta korxona ushbu sohaga ixtisoslashgan. Ular mis kabellar va simlar, mis 
shinalar, mis quvurlar, alyuminiy kabellar va simlar, shuningdek po‘latdan yasalgan buyumlar ishlab chiqaradi. 
Bu mahsulotlarning barchasi bozor talab va taklifiga javob beradi. Korxonalarda 10 ming tonnadan ortiq mis 
shinalar, 5 ming tonnadan ortiq mis quvurlar va 20 ming tonnaga yaqin po‘lat buyumlar ishlab chiqarilmoqda, 
pechning quvvati 127 ming tonnani tashkil etadi. AQSH, Germaniya, Finlyandiya, Yaponiya, Turkiya, Italiyaning 
yetakchi kompaniyalarining zamonaviy uskunalari avtomatlashtirilgan va boshqaruvchi xodimlarning yuqori 
malakasi bilan jihozlangani nafaqat O‘zbekistonda, balki xorijda ham keng ma’lum va talabga ega bo‘lgan 
yuqori sifatli mahsulotlarni chiqarilishini ta’minlaydi.

Kabel va sim mahsulotlari ishlab chiqaruvchi “Artikul Aziya Kabel” milliy kompaniyasi 2013-yilda tashkil 
etilgan bo‘lib, O‘zbekiston elektrotexnika sanoatidagi yetakchi korxonalardan biri sifatida o‘zini namoyon qildi.

Ayni paytda korxonada jahonning yetakchi kompaniyalarining zamonaviy materiallar asosidagi texnologik 
liniyalaridan foydalangan holda 3000 dan ortiq brend o‘lchamdagi kabel va sim mahsulotlari ishlab chiqarilmo-
q da. Bular: past va yuqori kuchlanishli elektr kabellari, maishiy ehtiyojlar uchun aloqa tizimlari uchun kabel va 
simlar va boshqalar.

2.3-rasm: Artikul Aziya kompaniyasi mahsulotlar katalogi2

O‘zbekiston Prezidenti Shavkat Miromonovichning elektrotexnika sanoatini rivojlantirishga alohida 
e’tibor qaratilayotgani va ushbu soha korxonalariga berilayotgan imtiyozlar “Artikul Aziya Kabel” zavodiga 
2021–2023-yillarda umumiy qiymati 20 million AQSH dollaridan ortiq investitsiya loyihalarini amalga oshirish 
imkonini berdi. Natijada mahsulot ishlab chiqarish hajmi hamda eksport hajmi qariyb ikki barobar ortib, mos 
ravishda1 trillion so‘m va 50 million dollarga, ish o‘rinlari soni esa ikki baravar ko‘payib, 400 kishiga yetdi. 

2 Artikul Aziya korxonasi ma’lumotlari asosidi muallif tomonidan ishlab chiqilgan.

Zavodning 10 yillik yubileyi kuni ishga tushirilgan ana shunday loyihalardan biri o‘zaro bog‘langan polietilen 
izolyatsiyali 6-35 Kv kuchlanishli zamonaviy kabellar ishlab chiqarishdir.

2.4-rasm: Artikul Aziya kompaniyasi kabellarining ustunlik jihatlari3

Korxonada o‘rnatilgan UPCAST (Finlyandiya) kompaniyasining zamonaviy uskunalari yordamida uzluksiz 
kislorodli quyish usulidan foydalaniladi. Mis simlarni cho‘zish jarayoni esa NIEHOFF (Germaniya) kompaniyasi 
uskunalari yordamida amalga oshiriladi.

Mahsulotlar mahalliy korxonlardan tashqari ko‘pgina qismi mamalakatimizga qo‘shni davlatlarga hamda 
Ozarboyjon, Gruziya, Turkiya, Yaqin Sharq va Yevropaga eksport qilinadi. Endilikda, raqobat jiddiy bo‘lgan 
Amerika bozoriga kirish ham rejalashtirilmoqda. Eksport ko‘rsatkichlari ham yildan yilga oshib bormoqda va 
joriy yilda 50 mln dollarni tashkil etdi. Kelgusi yilda 5 million dollarlik investitsiyalar hisobiga yana qo‘shimcha 
liniyalar ishga tushiriladi va hozirgi yillik quvvati 18 ming tonna tayyor maxsulot ishlab chiqarish xajmi ikki baro-
barga ortadi. 

Yil yakunigacha 1 mlrd dollarlik mahsulot ishlab chiqarish yoki 24 trillion so‘mlik ishlab chiqarish quvvat-
larini amalga oshirish reja qilingan. Undan tashqari 90 ming tonna misni qayta ishlash vazifasi turibdi, deydi 
“O‘zeltexsanoat” uyushmasi matbuot kotibi Namoz Tolipov. Bundan tashqari hududlarda ushbu yo‘nalishda bor 
yo‘g‘i yuzga yaqin korxona faoliyat ko‘rsatayotgan bo‘lsa, bugungi kunda ularning soni mingtadan oshdi. 

Uyushma faoliyatining ustuvor yo‘nalishlaridan biri maishiy texnika ishlab chiqarish bo‘lgani bois ishlab 
chiqarilayotgan maishiy texnikaning yillik hajmi 4 million donadan oshib, yildan-yilga bu ko‘rsatkich ortib bor-
moqda. Uyushma faoliyatining asosiy tamoyillari ishlab chiqarilayotgan mahsulotlar sifatini nazorat qilishning 
eng yuqori darajasi hisoblanadi. Uyushma hamkorlari va mijozlari o‘z sohasida yuqori o‘rinlarni egallagan sar-
dorlar bo‘lib, ular uchun sifat asosiy tushunchadir.

X U L O S A
Soha korxonalari oldida umumiy rivojlanish strategiyasini yaratish, qo‘shilgan qiymatli mahsulotlar ishlab 

chiqarish hajmini oshirish, sifatli kadrlar tayyorlashda hamkorlikda tajribalarni o‘rganish, soha korxonalari o‘rta-
sida hamkorlik platformasi vazifasini bajaruvchi “Ekspertlar kengashi”ni yaratish kabi muhim masalalar turipti.

Xususan, sohani malakali kadrlar bilan ta’minlash masalasiga alohida urg‘u qaratgan holda tadbirkorlar va 
xodimlarga qo‘yiladigan umumiy malaka talablarini yaratish, o‘zaro tajriba almashish; respublikadagi oliy ta’lim 

3 Muallif tomonidan olib borilgan tatqiqotlar asosida ishlab chiqilgan.

uchun o‘quv kurslarini yaratish bo‘yicha ishlar amalga oshirilishi muhim hisoblanadi. Kerak bo‘lsa, korxonalar 
bilan birgalikda yaratiladigan umumiy malaka talablaridan kelib chiqib, ta’lim muassasalaridagi ta’lim dastur-
lariga o‘zgartirish kiritish bo‘yicha takliflar ishlab chiqish kabi choralar ko‘rilishi lozim.

Bugungi kunda “O‘zeltexsanoat” uyushmasi korxonalari elektrotexnika mahsulotlarini yangi bozorlarga yet-
kazib berishni rivojlantirish maqsadida eksport geografiyasini kengaytirmoqda, shuningdek, kompaniya xorijiy 
mamlakatlarda savdo uylarini ochmoqda. Eksport geografiyasi Markaziy Osiyo, Yaqin Sharqning 9 ta davlatini, 
shuningdek, yirik shaharlari va 140 milliondan ortiq aholisiga ega Hindiston va Xitoyni qamrab oladi. O‘zbekiston 
 hukumati elektrotexnika sanoatini rivojlantirishga alohida etibor qaratmoqda.

